Муниципаль  тур

Рус телендә белем бирү оешмаларының 

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
8 нче сыйныф 
Үткәрү вакыты – 2 сәгать                                              Максималь балл -75
I. Җавапларны язып бетерегез.                                           (13 балл)
1. Татар телендә сүзләр һәм җөмләләр арасында ... һәм ... бәйләнеш була.

2. Сүзтезмә ияртүче һәм  ... сүзләрдән төзелә.

3. Иярүче сүз ияртүче сүзгә  ... килә.

4. Сүзтезмәнең төре ... сүзгә карап билгеләнә.

5. Кызыклы китап, җылы мөнәсәбәт  – ... сүзтезмәләр.

6. Гимназиядә уку, сочинение язу  – ... сүзтезмәләр.

7. Кешечә, әйткәнчә, татарча сүзләрендә ... кушымчалар билгеләнгән.

8. Төркемчә, сызыкча, сүзлекчә сүзләрендә ... кушымчалары билгеләнгән.

9. Кәккүк, карга, бака  – ... ...  ясалган исемнәр.

10. Юмарт, сабыр, тырыш  сүзләре  – ... сыйфатлар. 

II. Текстны укып, биремнәрне үтәгез.                                  (54 балл)
1) Дөньяда спорт һәм көч сынашу төрләре бик күп. 2) Аларның төгәл санын белүче дә юк. 3) Шулай да бүген кайсы спорт төре иң популяр санала? 4) Әйтә алмыйсызмы? 5) Дөньяда бүгенге көндә иң популяр спорт – футбол. 6) Аны кайда гына уйнамыйлар: салкын котыпта да, Африканың эссе чүлләрендә дә. 7) Әнә Бразилия малайлары йоклаганда да тупны кочаклап яталар, ди. 8) Шулайдыр, юкса бу ил футболчылары берничә тапкыр дөнья чемпионнары булып танылмаслар, миллионлаган спорт сөючеләргә Пеле кебек бөек футболчыны бүләк итә алмаслар иде.     (Вакытлы матбугаттан)
1. Тексттан төрле килешләрдә килгән берәр исемне табып языгыз. Анда очрамаган килешләргә үз мисалларыгызны өстәп языгыз.

2. Асыл һәм нисби сыйфатларга мисаллар табып языгыз.

3. Хәбәре фигыль белән белдерелмәгән җөмләләрнең номерларын языгыз.

4. 8 нче җөмләдәге тиңдәш хәбәрләрне күрсәтегез.

5. Исемләшкән сыйфат фигыльләр булган җөмләләрнең номерларын күрсәтегез, мисалларны языгыз.

6. 7 нче җөмләдән тамыр + ясагыч кушымча + ясагыч кушымча + бәйләгеч кушымча схемасына туры килгән сүзне табып языгыз.

7. 2 нче җөмләне сүзтезмәләргә таркатып языгыз.

8. Тексттан төрле сүз төркемнәре белән белдерелгән аергычларга берәр мисал табып языгыз.

9. 3 нче җөмләгә тулы характеристика бирегез (төрен билгеләгез).

10. Тексттан инкяр җөмләгә  ике мисал табып языгыз.

III. Үзегез яратып укыган әдәби әсәрнең төп герое турында 7-8 җөмләле хикәя языгыз. (Әсәрнең исемен һәм авторын күрсәтегез)  

 (8 балл)
